
GOUVENE CUOMO ANONSE YON CHANJMAN NAN LWA ETA NEW YORK SOU TAKS GAZ POU
AMELYORE WOULMAN LAJAN POU DISTRIBITE PWODUI PETWOLYE YO

Jodi a, Gouvené Andrew M. Cuomo te anonse aplikasyon yon chanjman nan Iwa sou taks leta ki pral nan
avantaj operateé ti biznis k ap vann gaz chofaj ak seten gaz mote dizél otowout. Chanjman an, Gouvené
Cuomo siyen an Ilwa byen bone ane sa a, te anvigé mwa sa a.

Gouvene Cuomo di konsa, “Administrasyon mwen pran angajman pou kreye yon anviwonman ki bon
pou biznis yo nan Eta New York, epi chanjman sa a ap bay yon etap pozitif nan direksyon sa a pou
distribite gaz yo. Lé nou chanje lwa sou taks gaz Eta a, nou retire yon fado finansye ki pa nesesé sou ti
biznis yo.”

Anjeneral, distribité pwodui petwolye yo achte yon gwo volim pwodui epi yo estoke li pandan peryod
tan ki long nan téminal gaz ki baze nan New York. Anvan sa, distribité yo te gen pou peye taks gaz
apwopriye nan moman yo te achte gaz la. Epitou, menmsi distribité yo te gen pou fe peman direk taks
gaz nan moman yo fé premye gwo acha a, lavant gaz ant distribité a ak kliyan an souvan pa fét jouk nan
mwa apre yo.

Dapre chanjman sa a, distribite yo ap gen pou peye taks gaz yo |é pwodui a chaje nan yon kamyon gaz ak
le yo retire li nan téminal estokaj la.

Manm Komisyon Taksasyon ak Finans, Thomas H. Mattox, di konsa, “Nou gen lespwa amannman sa a
nan politik fiskal New York pral ede yon endistri ki anplwaye plis pase 32.000 moun toupatou nan eta a.”

Thomas J. Peters, Direkté Jeneral Empire State Petroleum Association (ESPA), yon asosyasyon komesyal
ki reprezante 300 vande pwodui petwolye toupatou nan New York, di konsa, “Manm nou yo bat bravo
pou chanjman sa a. Anvan, distribité a te gen pou peye tout taks la davans, men li pa t kapab touche li
jouk le li te fé lavant, sa ki ta tann anpil mwa pou sa fét. Se yon kesyon pou amelyore pozisyon lajan kach
yon biznis — epi sa a se yon viktwa pou woulman lajan.”

ESPA estime vande pwodui petwolye yo bay sévis gaz chofaj pou plis pase 2,6 milyon kay nan New York,
epitou yo vann gaz ak gaz dizel pou 8,4 milyon otomobil ak pou 1,3 milyon kamyon ak otobis ki anrejistre
nan New York.

Pou jwenn plis enfomasyon, tanpri weé Memorandom Depatman Taks sou chanjman sa a.

